
Կարգավորման ենթակա խնդիրը. Ներկայումս կարևորագույն խնդիր է հանդիսանում Հայաստանի Հանրապետության հարկային օրենսգրքի (այսուհետ՝ Օրենսգիրք) 73-րդ գլխով սահմանված տրանսֆերային գնագոյացման կարգավորումների ներդրումն ապահովող իրավական հիմքերի բացակայությունը։ Վերոնշյալ գլխի որոշ դրույթների կիրառության կարգը սահմանում է Հայաստանի Հանրապետության կառավարությունը, մասնավորապես, սույն նախագծի մշակումը պայմանավորված է Օրենսգրքի 371-րդ հոդվածի 5-րդ կետով նախատեսված՝ պարզած ձեռքի հեռավորության տիրույթի հաշվարկման կանոնները սահմանելու անհրաժեշտությամբ։

Ընթացիկ իրավիճակը և իրավական ակտի ընդունման անհրաժեշտությունը․ 2020 թվականի հունվարի 1-ից ուժի մեջ է մտել Օրենսգրքի 73-րդ գլուխը։ Սույն գլխով սահմանվում են տրանսֆերային գնագոյացման կարգավորումները, մասնավորապես, 364-րդ հոդվածի 1-ին մասի համաձայն՝ եթե հարկ վճարողն իրականացնում է Օրենսգրքի 363-րդ հոդվածով սահմանված վերահսկվող գործարք, ապա հարկ վճարողի՝ շահութահարկով հարկման բազան, ԱԱՀ-ով հարկման բազան և (կամ) ռոյալթիի բազան որոշվում են պարզած ձեռքի հեռավորության սկզբունքի համաձայն որոշված գների կամ այլ ֆինանսական ցուցանիշների հիման վրա: Միաժամանակ, Օրենսգրքի 371-րդ հոդվածի 1-ին մասի համաձայն՝ պարզած ձեռքի հեռավորության տիրույթը համապատասխան ֆինանսական ցուցանիշների տիրույթն է, որը ձևավորվում է համադրելի չվերահսկվող գործարքների նկատմամբ Օրենսգրքի 368-րդ հոդվածով սահմանված՝ առավել համապատասխան տրանսֆերային գնագոյացման մեթոդը կիրառելիս: Նույն հոդվածի 5-րդ մասի համաձայն՝ պարզած ձեռքի հեռավորության տիրույթի հաշվարկման կանոնները սահմանում է Կառավարությունը: 
Վերոգրյալի կապակցությամբ անհրաժեշտություն է առաջացել մշակել կառավարության որոշում, որով կսահմանվի պարզած ձեռքի հեռավորության տիրույթի հաշվարկման կանոնները։ Մասնավորապես, սահմանվել է պարզած ձեռքի հեռավորության տիրույթի ստորին և վերին սահմանների հաշվարկման կարգը և առանձնահատկությունները։

	Նախագծի մշակման գործընթացում ներգրավված ինստիտուտները և անձինք. Նախագիծը մշակվել է Պետական եկամուտների կոմիտեի կողմից Աջակցություն հարկային համապատասխանության բարելավմանը ծրագրի շրջանակներում:

Նպատակը և ակնկալվող արդյունքը․ Նախատեսվում է ունենալ համապատասխան իրավական դաշտ՝ տրանսֆերային գնագոյացման կարգավորումների կիրառման համար։ 

